
VISI PMBS

Menjadi peneraju industri TVET yang
unggul.

MISI PMBS

Menyediakan akses yang meluas
kepada program TVET yang
Eerkualiﬁ dan diiktiraf.

Memperkasa komuniti melalui
pembelajaran sepanjang hayat.

Melahirkan graduan holistik, berciri
keusahawanan dan seimbang.

Memanfaatkan sepenuhnya
perkongsian pintar dengan pihak
berkepentingan.

r Y



Pengenalan

SUARA SADOK'merL:]'ookon nama yang yang telah
dipilih untuk digunakan dalam penerbitan Buletin PMBS.

'SUARA SADOK' melambangkan identiti Politeknik
METrO Betong Sarawak sebagai tunggak utama
dalam mempromosikan Bukit Sadok yang mempunyai
sejarah yang tersendiri dalam mempertahankan
kawasan Betong daripada ancaman tentera Rajah
Brooke pada suatu ketika dahulu. Peninggalan sejarah
yang kukuh terpahat di  Bukit Sadok amat
membanggakan kita sebagai masyarakat generasi kini.

> o 28 R <

Replika 'Pokok Getah' di muka hadapan Buletin
Poﬁieknik METrO Betong Sarawak merupakan mercu
tanda bahagian Betong yang dibanggakan penduduk
setempat se?oin juga melambangkan tanaman tersebut
sebagai hasil pertanian utama di situ.




Assalamualaikum Warahmatullahi Wabarakatuh dan Salam Sejahtera

Bersyukur ke hadrat lllahi kerana atas limpah dan kurnia-NYA kita
berjaya menghasilkan dan menerbitkan Buletin dan E-Buletin Politeknik
METrO Betong Sarawak (PMBS) yang pertama. Tahniah kepada
Jawatankuasa  yang  bertanggungjawab  dalom  menggalas
menghasilkan Buletin dan E-Buletin PMBS ini.

Politeknik METrO Betong Sarawak telah mula beroperasi sementara di
Kampus Politeknik Kuching, Sarawak, Jalan Matang pada bulan
November 2012. Pada 19 Februari 2013, PMBS mula beroperasi di
kampus tetap di Betong. Pengambilan pertama pelajar pula adalah
bermula pada Jun 2013. Program yang ditawarkan ialah Diploma
Kewangan dan Perbankan dan Diploma Pengurusan Pelancongan.

Politeknik METrO Betong Sarawak (PMBS) merupakan sebuah institusi
pendidikan dan latihan bagi memenuhi keperluan sosio ekonomi
tempatan dan wilayah (Local and regional sosio-economic needs)
dalam bidang tertentu terutamanya bagi keperluan sektor
perkhidmatan (service industries) yang semakin meningkat, sama ada
pada peringkat industri kecil dan sederhana (IKS) mahupun syarikat
multi-nasional.

Setinggi penghargaan kepada semua warga PMBS yang bersatu hati

alom menempuh pelbagai cabaran dalam memastikan mencapai
halatuju penubuhan PMBS dan menggembleng tenaga untuk
menjuﬂong nama PMBS seiring dengan institusi pendidikan tinggi yang
lain. Penerbitan buletin yang julung kalinya ini juga diharap dapat
menjadi sumber informasi kepada semua tentang rentetan perjalanan
PMBS menuju ke destinasi yang cemerlang.

Sekian.

"BERKHIDMAT UNTUK NEGARA"

PMBS Pemangkin Kepada Negara Membangun, #% )
vi -..,,. ‘~ A th

Suhaili Bin Aleh
Pengarah
Politeknik METrO Betong Sarawak

TAKLIMAT E-UNDI MPP ,
PMBS SESI|I DISEMBER | S
2019/2020 |

Pada 7 Januari 2020, sempena pilihanraya Majlis Perwakilan Pelajar
(MPP) PMBS yang akan berjalan pada keesokan hari, taklimat E-
Undi telah diadakan di foyer PMBS dan dilakukan khusus untuk
pelajar Semester 1 dan 2. Taklimat ini telah disampaikan oleh Encik
Gregory Anak Nelson Awai, Penolong Pegawai Teknologi Maklumat

PMBS serta diikuti dengan pembentangan manisfesto calon-calon
MPP bagi sesi Disember 2019/2020.

Para pelajar dikehendaki untuk mencalonkan wakil pimpinan
pelajar PMBS iaitu 5 calon bagi Kerusi Umum dan 11 calon bagi
Kerusi Jabatan. Majlis Perwakilan Pelajar merupakan perantaraan
atau penghubung antara semua pelajar dengan pihak pengurusan
institusi dan penubuhannya jelas berdasarkan peruntukan undang-
undang yang terkandung dalam Seksyen 7, Bahagian lll, Akta 174
Industri-Industri Pelajaran (Tatatertib).

Tahniah dan selamat bertanding diucapkan kepada semua calon.

OLiTEHMi

MALAY S| A
L1 B UNG BAKAY

|='||_|HF|N|3|_=|_\_(_|=|_ -
MAJLIS MJI/*'HI/J/J”

POLITEKNIK METRO BETONG SARAWAK

PILIHAN
RAYA KAMPUS POLITEKNIK
METRO BETONG SARAWAK
(PMBS) BAGI SESI 2019/2020

Pada 8 Januari 2020, suasana Pilihanraya Majlis Perwakilan Pelajar Politeknik METrO Betong
Sarawak (PMBS) bagi Sesi 2019/2020 yang sedang berlangsung di Bilik Rekreasi PMBS dan
proses pengundian bermula dari jam 9 pagi hingga 3 petang. Sistem e-undi digunapakai
dalam pilihanraya kali ini.

Para pelajar diwajibkan menghadirkan diri untuk membuat undian pilihan mereka.

KEPUTUSAN
RASMI
PILIHANRAYA
MPP PMBS SESI
DISEMBER
2019/2020

Pada 8 Januari 2020, keputusan rasmi
pilihanraya Maijlis Perwakilan Pelajar (MPP)
Politeknik METrO Betong Sarawak bagi sesi
Disember 2019/2020 telah diumumkan di
Ruang Legar, PMBS.

Tahniah Kepada 6 Calon bagi Kerusi UMUM
dan 12 calon bagi Kerusi Jabatan yang telah
memenangi undian tersebut.

Semoga tanggungjawab, amanah dan
kepercayaan yang diberikan daripada
warga PMBS dapat dilaksanakan
dengan penuh dedikasi dan
sebaiknya.

"Kejayaan
pada masa
hadapan
anda
tercipta
dengan apa
yang anda
lakukan
sekarang..."

BENGKEL PEMBINAAN ITEM
BERKUALIT! SESI DISEMBER 2019

Pada 13 hingga 14 Januari 2020, Bengkel Pembinaan Item Berkualiti Sesi Disember 2019 telah diadakan di Makmal
Komputer 5 PMBS dan telah dihadiri oleh semua pensyarah dari jabatan Pelancongan dan Hospitaliti dan Jabatan
Kewangan dan Perbankan. Bengkel yang dijalankan selama 2 hari itu telah disampaikan oleh Puan Saptuyah Binti Marjiri,
Ketua Jabatan Perdagangan, PMBS.

POLiTSKNIK
—_ MALAYS|A —

METrO BETONG SARAWAK

TAKLIMAT LATIHAN INDUSTRI

Pada 14 Januari 202, Taklimat Latihan Industri bagi Sesi Disember 2019 telah dibuat kepada pelajar-pelajar semester 5 PMBS
dari Jabatan Pelancongan dan Hospitaliti dan Jabatan Kewangan dan Perbankan. Taklimat yang diadakan di Bilik
Keusahawanan telah disampaikan oleh Ketua Unit Latihan Industri, Puan Hanini Marzuki. Objektif taklimat ini dijalankan
untuk memberi pendedahan awal kepada para pelajar mengenai latihan industri yang akan mereka jalani pada semester
hadapan.

KURSUS ASAS TARIAN
TRADISIONAL

Pada 20 hingga 21 Januari 2020, seramai 25 orang pelajar
Politeknik METrO Betong telah mendaftarkan diri untuk
menyertai Kursus Asas Tarian Tradisional yang diadakan di
ruang legar PMBS.

Pengarah program bagi kursus ini adalah Puan Imelda Anak
Richard Fuchau, pensyarah Pengurusan Pelancongan dan
Hospitaliti dan telah diterajui oleh Encik Ibrahim Bujang dari
Kelab Komuniti Pekan Saratok selaku tenaga pengajar bagi
kursus ini. Tahniah dan syabas kepada semua peserta.

MALAYSIA

METrO BETONG SARAWAK

e

PENYAMPAIAN
WATIKAH
PERLANTIKAN
MAJLIS
PERWAKILAN
PELAJAR (MPP)

23 Januari 2020, Khamis.

Majlis Penyampaian Watikah Perlantikan Majlis
Perwakilan Pelajar (MPP) Politeknik METrO Betong
Sarawak bagi Sesi Disember 2019/2020 telah
disampaikan oleh Pengarah PMBS iaitu Encik Suhaili
Bin Aleh. Di dalam majlis ini juga barisan kepimpinan
yang diterajui oleh Yang Dipertua MPP iaitu saudara
Mohamad Hafiy Afnan Bin Hamdani telah melafazkan
ikrar di hadapan barisan ahli pengurusan tertinngi
PMBS. Semoga segala tugas yang di amanahkan
dapat dijalankan dengan penuh dedikasi dan
cemerlang.




BENGKEL PENGENALAN
RANCANGAN PERNIAGAAN

Pada 6 Februari 2020 telah diadakan Bengkel Pengenalan
Rancangan Perniagaan kepada pelajar-pelajar yang mengambil
kursus Keusahawanan yang terdiri daripada pelajar semester 2 dan 3
Diploma Kewangan & Perbankan dan Diploma Pengurusan
Pelancongan. Bengkel telah disampaikan oleh penceramah Cik
Rosalina Suai iaitu pegawai daripada Perbadanan Usahawan
Nasional Berhad (PUNB) Cawangan Kuching. Diantara objektif
program adalah:

1. Meningkatkan pengetahuan pelajar tentang cara penyediaan
rancangan perniagaan yang betul.

2. Memberi motivasi kepada pelajar untuk menghasilkan idea
perniagaan yang kreatif dan berpotensi untuk dipasarkan.

3. Memberi pendedahan kepada pelajar untuk terlibat dalam
program keusahawanan dan menjadi seorang usahawan berjaya.

4. Meningkatkan jaringan kolaborasi dengan pihak industri bersama
Unit Keusahawanan, PMBS.

Semoga para pelajar mendapat manfaat daripada penganjuran

program ini.

MUKA SURAT | 8




. f \
| genuius muRs e
DARIFADA
oK BETON

LAWATAN MUHIBBAH

Lawatan Muhibbah ini merupakan kelolaan pelajar
Semester 1 PMBS dibawah Kursus Pengajian Malaysia
ke Pertubuhan Pemulihan Dalam Komuniti (PPDK)
Betong pada 13 Februari 2020. Program ini berhasrat
mendedahkan pelajar

kepada pengaplikasian

pengetahuan, kemahiran, nilai sivik dan

kemasyarakatan di luar Politeknik.

B 0

Disamping itu, program ini dilaksanakan bagi
memberi pendedahan kepada pelajar tentang
menguruskan  dan menguji  kemabhiran
berkomunikasi antara pelajar dengan anak-
anak istimewa disitu. Ini dapat menimbulkan
rasa kesedaran dan nilai kasih sayang di dalam
diri pelajar dan juga menanamkan sifat
kesabaran dalam melayan kerenah anak-anak
di situ. Diantara aktiviti yang telah dijalankan
adalah membuat layang-layang daripada
bahan terbuang, membuat sandwish dan
mewarna. Pelajar juga telah membuat gotong-

royong membersihkan kawasan disitu.

KURSUS PENGURUSAN
KEWANGAN
KUMPULAN WANG
SIMPANAN PEKERJA
(KWSP)

17 Februari 2020

Seramai 53 orang pelajar Politeknik Metro
Betong Sarawak (PMBS) telah mengikuti
kursus ini yang bertujuan untuk memberi
peluang serta pendedahan awal kepada
pelajar tentang skim atau pelan kewangan
yang ditawarkan oleh pihak Kumpulan Wang
Simpanan Pekerja (KWSP). Kursus ini telah
disampaikan oleh Pn. Alice Jawai anak Biju
selaku penceramah serta mobile team KWSP

Cawangan Sri Aman.

moliTEKNIK

p—— SIA
umgﬂ lAlI;&z BARAWAK

LAWATAN
BENCHMARKING

Sesi lawatan yang disertai oleh 15 orang warga UNIT
PMBS ini dianjurkan bertujuan untuk memberi

pendedahan serta perkongsian ilmu KUAL'T' PMBS
terutamanya kepada pegawai-pegawai baru

yang terlibat di dalam Unit Kualiti. Setinggi- 18 Februari 2020
tinggi penghargaan diucapkan kepada warga

Politeknik Mukah (PMU) diatas layanan yang

baik sepanjang tempoh kami berada di sana.



BENGKEL GUBAHAN
BUNGA DAN
CENDERAHATI

20 Februari 2020

Seramai 26 orang pelajar Semester 2 Diploma
Pengurusan Pelancongan telah menyertai Bengkel
Gubahan Bunga dan Cenderahati di TEC4 PMBS.
Bengkel ini adalah dibawah kursus MPU22012
Entrepreneurship. Bengkel Balutan Bunga dan
Cenderahati ini secara umumnya bertujuan untuk
memberi peluang kepada pelajar untuk mempelajari
cara-cara membalut hadiah dan bunga sebagai
cenderahati. Para pelajar juga akan didedahkan teknik
membalut yang betul dan bahan-bahan yang sesuai
digunakan dalam pembalutan hadiah.

Bengkel Balutan Bunga Dan Cenderahati ini
diharapkan dapat memberi pendedahan serta peluang
kepada pelajar PMBS untuk mengenali dunia
keusahawanan dan mengetahui kerjaya dalam dunia
keusahawanan dari segi pembangunan digital. Pelajar
juga diharap dapat melakukan inovasi dalam
menceburkan diri di bidang keusahawanan. Terima
kasih diucapkan kepada saudara Nurulliezan Anak
Duin kerana sudi mengendalikan bengkel ini.

Semoga para pelajar akan memanfaatkan ilmu
gubahan bunga dan cenderahati ini sebagai salah satu

motivasi dalam menceburi bidang usahawan.




"~ KEJOHANAN RAGBI

Pada 15 dan 16 Februari 2020,.6 orang pelajar
PMBS bersama-sama 9 orang pelajar Kolej
Vokasional Betong telah terpilih uni:uk
mewakili bahagian Betong bagi Kejohanan
Ragbi 10 Sebelah Dolphin 10s (Kategori
Wanita) di UPM Kampus Bintulu. Terdapat 5
pasukan wanita dari seluruh Sarawak yang
telah menyertai pertandingan tersebut.
Berikut merupakan keputusan pertandingan
Kejohanan Ragbi 10 Sebelah Dolphins 10s
(Wanita) UPM Kampus Bintulu bagi pasukan
yang telah disertai oleh pelajar PMBS (BTRU
Betong):

SMK Tatau - BTRU Betong (Kalah)
UPMKB - BTRU Betong (Seri)

Nomad Angels - BTRU Betong (Kalah)
Poli Mukah - BTRU Betong (Kalah).

Ini merupakan pengalaman pertama
yang sangat berharga bagi pelajar

menyertai kejohanan terbuka Ragbi.

PROGRAM 'NUJAH
BUKIT SADOK'

Pada 21 dan 22 Februari 2020, seramai 26 orang
pelajar Semester 2 Diploma Pengurusan
Pelancongan diiringi oleh 2 orang pensyarah kursus
telah berjaya menawan Bukit Sadok. Program
‘Nujah Bukit Sadok' bertujuan untuk memberi
pendedahan kepada pelajar tentang potensi
produk pelancongan di negeri Sarawak khususnya
di Bahagian Betong. Selain itu, tugasan bagi pelajar
dalam kursus DTO20044 TERRESTRIAL turut dinilai

sepanjang program berlangsung.

LAWATAN INDUSTRI PELANCONGAN

21 - 23 FEBRUARI 2020

Seramai 16 orang pelajar Diploma Pengurusan Pelancongan Semester 1 dan 2 orang
pensyarah pengiring telah membuat Lawatan Industri Pelancongan di sekitar Kuching.
Lawatan ini adalah bertujuan untuk memberi pendedahan kepada pelajar-pelajar terhadap
sektor pelancongan yang ada di sekitar Kuching. Para pelajar telah membuat lawatan ke
Kementerian Pelancongan, Seni dan Budaya Malaysia Negeri Sarawak (MoTAC), Kampung
Budaya Sarawak, Muzium Tekstil dan juga menghadiri sesi perkongsian ilmu oleh dua orang
penceramah yang berpengalaman dari Grand Dormani Rajah Court Kuching iaitu En. Affendi
Hamden (Director of Sales and Marketing) dan En. Azahari Ellen (Guest Service Manager)
berkenaan khidmat pelanggan di dalam industri hospitaliti. Lawatan dianjurkan oleh
Jabatan Pengurusan Pelancongan dibawah gabungan 2 kursus iaitu Tourism in Malaysia
(DTM10093) dan Customer Service in Hospitality (DTM20123). Para pelajar mempunyai

tugasan yang akan dinilai selepas habis lawatan




SEMINAR UNDANG-
UNDANG KEWANGAN
DAN PERBANKAN

21 FEBRUARI 2020

Seramai 20 orang pelajar Semester 3 dan

4 yang mengikuti kursus Diploma
Kewangan dan Perbankan telah
menghadiri seminar yang dianjurkan

oleh Jabatan Perdagangan PMBS. Terima
kasih diucapkan kepada para pegawai
dari Unit 'Loan Recovery' Bank Rakyat

yang terlibat dalam menjayakan program

ini.

.....

KURSUS WAJIB Q (L) W11
PENTADBIRAN DAN
PENGURUSAN OPERASI
ANJURAN INSTITUT
KOPERASI MALAYSIA
ZON SARAWAK

25-26 FEBRUARI 2020

Kursus yang berlangsung di Hotel Seri
Simanggang, Sri Aman, selama 2 hari ini
bertujuan untuk memastikan pegawai
yang
memahami

terlibat dalam urusan koperasi
tentang kepentingan
menguruskan koperasi mengikut undang-
undang dan ciri-ciri pentadbiran koperasi
serta amalan pengurusan yang baik.
Kursus ini telah dihadiri oleh 2 pegawai

PMBS dengan jayanya.

.....

PEMBENTANGAN KERTAS KERJA
PROGRAM LOVE YOUR CULTURE THROUGH
INDIGENOUS PEOPLE (LYCIP) 2020

21 FEBRUARI 2020

Satu kunjungan rasmi ke
Kementerian Pelancongan,
Kesenian Kebudayaan Negeri
Sarawak (MTAC) yang dihadiri oleh 2
orang pensyarah dan 4 orang pelajar
DUPSA (Ahli Jawatankuasa
Tertinggi) telah membentangkan
kertas kerja Program Love Your
Culture through Indigenous People
(LYCIP) 2020 yang bakal diadakan di
Rumah Panjang Nanga Mutok, Layar
Betong pada 13-15 Mac 2020 nanti.
Tahniah kepada pelajar yang
terlibat kerana menyempurnakan

pembentangan tersebut.

WS | KEMENTERIAN PELANCONGAN
bt MESENIAN DAN KEBUDAYAAN -
CBARAWAK T

PROGRAM MUSLIM CILIK

27 FEBRUARI 2020

Seramai 11 orang pelajar Islam Semester 2
Diploma Kewangan dan Perbankan diiringi
oleh seorang pensyarah kursus telah berjaya
melaksanakan program Muslim  Cilik.
Program Muslim Cilik bertujuan untuk
memberi pendedahan kepada pelajar
tentang penyempurnaan solat 5 waktu iaitu
cara-cara berwuduk, bacaan dalam solat serta
pergerakan dalam solat. Selain itu, tugasan
bagi pelajar dalam kursus MPU23012
PENGAJIAN ISLAM turut dinilai sepanjang

program berlangsung.

PENJELAJAHAN |
USAHAWAN
MUDA PMBS -
TEACHSTARS
STARTUP
WEEKEND

28 FEB - 1 MAC 2020 | VENUE : SARIKEI
INNOVATION CENTER

Seramai 20 orang pelajar PMBS yang diiringi oleh Dua orang pelajar PMBS telah dipilih sebagai
pensyarah PMBS, En. Patrick Jopris Aro telah idea terbaik iaitu :

menyertai program Penjelajahan Usahawan Muda 1) CHONG PICK YIEN (HAIR PROBLEM
PMBS - Teachstars Startup Weekend. Tahniah kepada SCANNER APPS); dan

pelajar PMBS kerana berjaya mendapat tempat 2) EDIUS HANZ AK EDMOND (OKAY4YOU
kedua dan ketiga untuk Sarikei Youth STARTUP AGENCY) bersama pasukan masing-masing.
WEEKEND.

Program anjuran kerjasama SARAWAK MULTIMEDIA

AUTHORITY, SARAWAK INNOVATION CENTRE dan

juga ICUBE INNOVATION ini merupakan platform

bagi para pelajar menjana idea masing-masing dan

10 idea terbaik akan dipersembahkan kepada

beberapa juri jemputan luar.

PROGRAM
JANGKAUAN ILMU
LITERASI
MAKLUMAT

5 MAC 2020

Seramai 101 orang pelajar telah mengikuti program
dengan kerjasama Pustakawan Pustaka Negeri
Sarawak.

Antara aktiviti yang diadakan ialah:-

[JTaklimat Literasi Maklumat

[JPendaftaran Sarawak ID

[OKuiz Perkhidmatan Pustaka Negeri Sarawak
[JPendidikan pengguna: OPAC dan Pangkalan Data
dari Pustaka Negeri Sarawak dan u-Pustaka.

[0 Aktiviti kumpulan: Cara pengurusan dokumen
dengan menggunakan Google Docs dan Google
Drive serta membuat rujukan menggunakan APA
style.

"Program bertujuan untuk
memberi pendedahan mengenai
kaedah dan teknik pencarian
maklumat dengan cepat, tepat
dan berkesan kepada peserta."




= i waren
'ﬁlFﬂHG CENTRE s S

SABAH BORNEO
DISCOVERY

6 -9 MAC 2020

Program yang dianjurkan di bawah kursus DTM5023
Recreational Tourism 2 (Marine) disertai oleh 15 orang
pelajar semester 3 Sesi Disember 2019 serta diiringi
oleh pensyarah PMBS, En. Budi Syaripudin.

Program ini merupakan satu usaha untuk
menyediakan ruang belajar serta memberi peluang
kepada pelajar untuk merasai pengalaman sebenar
ketika ujian penilaian dilakukan terhadap para
pelajar yang terlibat. Antara aktiviti penilaian yang
dilakukan dan berkaitan dengan kursus adalah
seperti ujian praktikal berenang, snorkel water
confidence, dan aktiviti menyelam.

KEMENTERIAN
¥ PENDIDIKAN
2. MALAYSIA

" MMARCH (={=={=)

Program pameran yang disertai oleh 135 orang L

pelajar Semester 2 hingga semester 5 Diploma .STUDE’\”' PROVEC

Pengurusan Pelancongan dan Diploma * : ~ J ’ TP W,
Kewangan Perbankan ini dianjurkan bagi - (1 . _'“:Hr =20
mengetengahkan idea dan hasil kerja pelajar sesi A ] *1 ¢ ) : A
Disember 2019.

Disamping itu, ia bertujuan untuk mengasah

bakat para pelajar dalam menghasilkan sebuah

projek atau produk berasaskan keperluan silibus

subjek berkaitan. Program ini juga dapat

memupuk hubungan baik antara kaum pelbagai .
etnik di PMBS. B O IEN S B
Syabas dan tahniah kepada semua pemenang. [ S A G V| Sy :

Segala titik peluh anda membuahkan hasil. N MARCH 2020 BN & T
g —— o

"Terima kasih kepada pihak RTM
kerana membuat liputan aktiviti

L0
mmn

PMBS."




PROGRAM 'LOVE YOUR
CULTURE THROUGH
INDIGENEOUS PEOPLE
(LYCIP2020)

13 -15 MAC 2020 | RH. PANJANG TR. BALIE ANAK EMPADING, NANGA
MUTOK, LAYAR, BETONG, SARAWAK

Program ini merupakan program tahunan yang diadakan dibawah
subjek DTM 6043 Community Based Tourism. Program ini diadakan
hasil kerjasama Politeknik METrO Betong Sarawak dan Kementerian
Pelancongan, Kesenian dan Kebudayaan Negeri Sarawak (MTAC
Sarawak) untuk mengenali serta memperluaskan produk pelancongan
yang ada di Sarawak seperti produk pelancongan Homestay,
Kraftangan, Adat Resam, Tarian Tradisional serta tempat menarik
(nature tourism) yang boleh dibangunkan serta dipromosikan bagi
memastikan pelancong datang ke Sarawak.

lanya diadakan selaras dengan kempen pelancongan Sarawak iaitu
Sarawak More to Discover.

Program ini memberi peluang kepada para pelajar untuk melakukan
sesuatu impak dalam Community Based Tourism dimana mereka
dikehendaki untuk membuat program serta engagement session
bersama komuniti setempat terutama di Kampung Mutok, Layar,
Betong.

Program ini juga diadakan bagi membantu para pelajar untuk
meningkatkan kemahiran berkomunikasi (soft skill), kemahiran
mengadakan sesuatu acara (event management) dan mengenali adat
resam yang ada di Kampung Mutok, Layar, Betong dengan lebih
mendalam.

30 MAC 2020 | FOYER PMBS

Seramai 96 orang pelajar yang tidak balik ke kampung
telah menerima bantuan makanan yang diperuntukan
oleh JPPKK. Penyerahan makanan kepada pelajar telah
disampaikan oleh Pengarah iaitu Encik Suhaili bin Aleh
di foyer PMBS.

Bantuan ini telah dilaksanakan sejak 26 Mac 2020 yang
lalu. Selain itu juga, bantuan khas daripada PMBS sendiri
juga telah diberikan kepada pelajar menerusi Unit Hal
Ehwal Pelajar (HEP) pada 22 Mac 2020 yang lepas.

PKP FASA 2

02 APRIL 2020 | FOYER PMBS

Susulan arahan lanjutan Perintah Pergerakan
Kawalan (PKP) yang dikeluarkan oleh kerajaan,
seramai 98 orang pelajar Politeknik METrO Betong
Sarawak (PMBS) yang masih berada di rumah sewa
telah menerima bantuan keperluan makanan
daripada PMBS.

Terima kasih unit Hal Ehwal Pelajar dan staf lain yang
terlibat atas pengagihan makanan tersebut.

JAR PULANG KE
KAMPUNG HALAMAN

28 APRIL 2020 | FOYER PMBS

Pelajar-pelajar PMBS yang berasal dari Sri Aman,
Saratok dan Sarikei yang terkandas di rumah sewa
sejak Perintah Kawalan Pergerakan dilaksanakan
telah dibenarkan pulang mulai 27 April 2020 ke
kampung halaman masing-masing.

Namun, adalah diingatkan supaya para pelajar
sentiasa mematuhi garis panduan yang telah
ditetapkan Majlis Keselamatan Negara (MKN)
sepanjang proses pergerakan pulang dari kampus ke
kampung halaman masing-masing. Selamat pulang
ke pangkuan keluarga dan semoga semuanya
dilindungi.

PENGHANTARAN
PULANG PELAJAR
PMBS ZON
KUCHING

1 MEI 2020

Seramai 13 orang pelajar PMBS telah selamat tiba di
'drop point' yang ditetapkan iaitu Dewan Masyarakat
Serian dan IPD Kuching menaiki bas Politeknik
Kuching Sarawak. Para pelajar ini diiringi oleh
pegawai dari Politeknik Kuching Sarawak sendiri iaitu
En Muhammad Faez bin Abd Rahman bersama 2
orang pemandu bas yang ditugaskan untuk
membawa pelajar PMBS. Ribuan terima kasih
diucapkan kepada pihak PKS, Hospital Betong dan
IPD Betong diatas kerjasama yang diberikan.



SELAMAT SAMPAI KE
PANGKUAN KELUARGA

5 MEI 2020

Proses penghantaran pulang pelajar PMBS yang
dijalankan secara berperingkat dan penuh teliti oleh
Unit Hal Ehwal Pelajar (HEP) PMBS diteruskan ke
destinasi Utara Sarawak dengan melibatkan 22 pelajar
PMBS dari Zon Mukah, Bintulu dan Miri.

Pergerakan pelajar diiringi oleh Pegawai PMBS sendiri
dan proses sanitasi kenderaan dijalankan oleh pihak
Jabatan Bomba dan penyelamat Betong. Home
guarantine adalah diwajibkan untuk semua pelajar
yang dihantar pulang.

PMBS MENGHANTAR 3
PELAJAR
SEMENANJUNG PULANG
KE KAMPONG HALAMAN

6 MEI 2020

2 pelajar perempuan dan 1 pelajar lelaki dari PMBS
merupakan antara pelajar yang selamat berangkat
pulang menaiki penerbangan tajaan KPT.

Keberangkatan kumpulan pelajar ini diurustadbir oleh
pihak Universiti Malaysia Sarawak (UNIMAS) yang
bertindak selaku ketua zon pergerakan pulang pelajar
IPT bagi negeri Sarawak.

Pelajar adalah diingatkan supaya menjaga jarak sosial
ketika berada di tempat awam, menjaga kebersihan
serta memakai topeng muka pada setiap masa.
Pemantauan kesihatan kendiri perlu dilaksanakan
sejurus tiba di kediaman masing-masing.

"SEKALUNG PENGHARGAAN DAN JUTAAN
TERIMA KASIH BUAT POLITEKNIK KUCHING
SARAWAK (PKS)." - PMBS

PENGHANTARAN PULANG
PELAJAR PMBS ZON
SABAH

29 MAY 2020

Zon Sabah yang terdiri daripada 19 orang pelajar telah
selamat pulang menaiki penerbangan tajaan KPT.

Jutaan penghargaan diucapkan kepada Politeknik Kuching
Sarawak (PKS) di atas layanan yang baik kepada pelajar
PMBS sepanjang keberadaan mereka di hostel PKS.

PROSES SANITASI DAN
NYAH-CEMAR COVID-19

5 JUN 2020

Proses sanitasi dan nyah cemar telah dilakukan oleh 8
pegawai Bomba dari Balai Bomba Betong di
keseluruhan ruang pejabat termasuk ruang legar,
kaunter utama, makmal komputer serta bilik kelas
sebelum bermulanya semester baru.

Inisiatif kelolaan unit Risk Management Office (RMAQO)
ini diambil sebagai langkah pencegahan dan berjaga-
jaga bagi memastikan kesihatan dan keselamatan staf
dan pelajar PMBS.

PENGHARGAAN

Politeknik METrO Betong Sarawak (PMBS)
merakamkan setinggi penghargaan kepada semua
pihak yang terlibat secara langsung dan tidak

langsung dalam memberi pandangan, cadangan,
maklum balas serta kerjasama dari semasa ie
semasa untuk menambah baik dan memantapkan
lagi isi kandungan dan informasi terkini sehingga
buletin 'Suara Sadok' PMBS edisi pertama ini berjaya
diterbitkan.

